
LI'TJA' XCHA'LIQUIL XA SVUN
JUAN TI YAJ'APOXTOL JESUSE

1 Vo'on yajchanubtasvanejicon ti much'utic
xch'unojic li sc'op Rioxe, chajc'oponic tal ta
vun xchi'uc avoltac, vo'ot ti st'ujojot ti Rioxe.
Jc'anojoxuc xchi'uc lavoltaque, ja' ti co'ol
jch'unojtic 1i sc'op Rioxe. Mu jtucuc no'ox ti
jc'anojoxuque; sc'anojoxuc scotol ti much'utic ja'
yech xch'unojic uque.

27Ja' jc'anojoticotic o ti co'ol jch'unoijtic li sc'op
Rioxe yu'un jch'unoijtic o.

3Ti ach'unojic li sc'op Rioxe, ti ac'anoj abaique,
ac'u yac'boxuc crasia ti Jtotic Riox ta vinajele
xchi'uc ti Cajvaltic Jesucristoe, ja' ti Xch'amale.
Ac'u xc'uxubinoxuc. Junuc me avo'onic, mu me
c'usixal avo'onic.

Ja'li'yaloj tij'ech'el ac'u jch'untic ti c'usi yaloj ti
Cristoe

4Jun co'on tajmec ti oy jlom avoltac ti ja' tspasic
li c'usitic leque yu'un ja' yech tsc'an ti Jtotic Riox
ta vinajele.

5> Lavi co'ol jch'unoijtic li sc'op Rioxe, chacalbe
ti c'ano o me abaique. Ma'uc ach' mantal ti
chajts'ibabee. Ja' onox ti ca'yojtic ti c'alal lic
jch'untique.

6 Mi jc'anojtic ti Rioxe, ta jch'unbetic smantal.
Ja' smantal ti ac'u jc'an jbatique chac c'u cha'al
ava'iic ti c'alal lic ach'unique.



2JUAN 7 ii 2JUAN 13

7Yu'un oy xa ep jlo'lovanejetic li' ta sba bal-
amile. Mu xch'unic tii'ayan chac c'u cha'al vo'otic
ti Jesucristoe. Ti much'utic yech chalique ja'
jlo'lovanejetic. Ja' scronta ti Jesucristoe.

8 Yech'o un q'uelo me abaic, mu me xach'unic
lo'loel. Mi ach'unic lo'loele, mu xavich'ic scotol
amotonic ti c'u yepal yaloj onox ti Rioxe ti chac'be
li much'utic j'ech'el ta xch'unique.

9 Ti much'utic tstoy sbaique, ti ma'uc xa yech ta
xchanubtasvanic chac c'u cha'al ichanubtasvan ti
Jesucristoe, yu'un ma'uc yich'ojic ta muc' ti Rioxe.
Yan ti much'utic ja' yech ta xchanubtasvanic chac
c'u cha'al ichanubtasvan ti Jesucristoe, chvinaj ti
ja' yich'ojic ta muc' ti Rioxe xchi'uc ti Xch'amale,
ja' ti Jesucristoe.

10 Mi oy much'u chtal xchanubtasoxuque, mi
ma'uc yech chal chac c'u cha'al ichanubtasvan ti
Jesucristoe, mu me xavotes ta anaic. “Lec tilatale”

mu me xavutic. ) ) _ _
1 Ac'umija'no'ox ti“lectilatale” mixavutique,

yu'un co'ol ajolic ya'el.

Ja'li'yaloj ti tsc'an chba vula'anvanuc ti Juane

12 Ep to c'usi chacalbeic pero mu jc'an xa-
jts'ibabe tal ta vun yu'un chtal jvula'anot mi iyu'
cu'une. Tey jc'opon jbatic mi litale yo' jun o
co'ontique.

13 Chabanicot la xalic li yoltac avixe ti t'ujbilic
yu'un ti Riox uque.

